
Eipeasóid 6: Ceacht 1 

 

 

 

 
 
 
 
Tá an ceacht seo bunaithe ar an gclár Saol Ella – Eipeasóid 6: Cuid 1 (00:00 – 11:32).  
Tá an mhír físe ar fáil ag: https://snas.ie/lessons/eipeasoid-6-ceacht-1/  
 
A: RÉAMHOBAIR 

Sula mbreathnóidh tú ar an mír físe, pléigh na ceisteanna seo a leanas:  

1. Ag deireadh Eipeasóid 5, sheinn Ella ag cóisir Shaorla. An bhfuil an t-aighneas eatarthu ag 

méadú? Cén chríoch a bheidh leis? 

2. Rinneadh a lán ullmhúcháin do chóisir Shaorla. An cuimhin leat cúpla ceann de na 

hullmhúcháin sin? An dóigh leat gur caitheadh an-chuid airgid ar an gcóisir? Cén duine ba 

mhó a bhain sult as an gcóisir sa deireadh? 

3. Cad a tharlóidh anois san eipeasóid dheireanach? Tá Cúrsa A Choláiste Mhaigh Rua ag 

teacht chun deiridh. Cad a thitfidh amach idir Ella agus Josh an gceapann tú? An gcuirfidh 

Saorla spéis in Josh athuair?  

4. An dóigh leat go mbeidh brón ar mhuintir na háite slán a fhágáil leis na Gaeilgeoirí ag 

deireadh na sraithe seo?  

5. Cuireadh físeán de ghig bhanna ceoil Ella ar líne agus scaipeadh an físeán go rábach san 

eipeasóid dheireanach. An maith leat féin breathnú ar fhíseáin ar líne? An gceapann tú go 

bhfuil aon mhaitheas le banna ceoil Ella? 

 

https://snas.ie/lessons/eipeasoid-6-ceacht-1/


SnasTV Saol Ella – Eipeasóid 6: Ceacht 1 

2 

© Lárionad na Gaeilge, Ollscoil Mhá Nuad 

B. CLUASTUISCINT 

Anois, féach ar an mír físe agus freagair na ceisteanna thíos. 

1. Cén fáth a dtugann Dan bronntanas do Mhamó?  
 
 

2. Cén t-imeacht spraíúil a bheidh ar siúl don lá deireanach den chúrsa?  
 
 

3. Conas a fuair Mamó áit saor in aisce ar an gcrús?  
a. níl a cara in ann dul ann 
b. níl a deirfiúr in ann dul ann 
c. níl a deartháir in ann dul ann 

 

4. Cé acu ceann de na focail seo is fearr a dhéanann cur síos ar an gcaoi a mbraitheann Dan 
nuair a chloiseann sé go mbeidh Mamó ag imeacht ar chrús?  

a. áthas 
b. stangadh 
c. díomá 
d. brón 

5. Roghnaítear Ella agus Josh ar an bhfoireann chéanna don rás tóraíochta taisce. Fíor nó 
Bréagach?  
 

6. An gceapann tú go dteastaíonn ó Naoise páirt a ghlacadh sa rás tóraíochta taisce? Cén 
fáth?  

 
 

7. Cad a thosaíonn idir Josh agus Naoise?  
a. dreas cainte 
b. cairdeas 
c. aighneas 

 

8. Cén fáth a gceapann Josh gur bhris Naoise na rialacha?  
 
 
 

9. Cad a chuireann Máirín Jude ar a súile do Mhamó nuair a labhraíonn siad lena chéile ag 
an rás? 

 
 

10. Cad a chuireann Naoise i leith Josh le linn an ráis? 
a. goid 
b. saint 
c. iomaíochas 

C. STÓR FOCAL AGUS SAIBHREAS TEANGA 

1. Meaitseáil na focail Ghaeilge ar chlé leis na focail Bhéarla ar dheis. 
 

1. féinín a. footing turf   1.  

2. sliogán b. seaweed   2.  

3. siúráilte cinnte c. search  3.  

4. cuardaigh d. challenge  4.  

5. feamainn  e. load  5.  

6. diúilicín f. fast  6.  

7. ag gróigeadh móna g. selfie  7.  

8. duais  h. for sure  8.  

9. dúshlán i. shell  9.  

10. sciobtha j. prize  10.  

11. ualach k. mussel  11.  

 

2. Úsáideann Naoise an focal ‘lofa’ go minic. Tá cúpla ciall leis an bhfocal lofa. An féidir leat 

na nathanna seo thíos a chur in abairtí leis an gciall cheart a chur in iúl? Bain úsáid as 

teanglann.ie, mura bhfuil tú cinnte céard is brí leo. 

a. úll lofa 

b. gadaí lofa 

c. lofa le hairgead 

d. lofa le móiréis 

e. líofa lofa 

D. SCRÍBHNEOIREACHT 

Tháinig Nuacht Cúla 4 ar cuairt chuig Coláiste Mhaigh Rua nuair a chuala siad faoin 
Tóraíocht Taisce a bhí ar siúl sa cheantar. Lean na ceamaraí na daltaí agus scríobh an t-iriseoir 
tuairisc nuachta bunaithe ar an imeacht leathbhealach tríd. Ba í seo an tuairisc: 
 

 
                                Tóraíocht Taisce Taitneamhach i gColáiste Mhaigh Rua 
 
Agus Cúrsa A ag teacht chun deiridh an tseachtain seo, reáchtáladh an chéad Tóraíocht 
Taisce den samhradh i gColáiste Mhaigh Rua. ‘Is deis iontach í an Tóraíocht Taisce seo do na 
daltaí a bheith ag comhoibriú lena chéile agus an cairdeas atá eatarthu a dhaingniú’, a dúirt 
Príomhoide an Choláiste, Gearóidín. Ba í seo an chéad bhliain ar lig Gearóidín do dhaoine 
óga áitiúla an cheantair páirt a ghlacadh sa tóraíocht. Níl amhras ar bith ann ach go léiríonn 
sin go bhfuil dlúthbhaint anois ag an gColáiste le hóige na háite. 
                   Thosaigh na daltaí ar a 10am i gclós an Choláiste. Cuireadh isteach i bhfoirne 
éagsúla iad agus bhí dathanna ar leith ag gach grúpa. Bhí sé ríshoiléir ó thus na tóraíochta 
go raibh an-iomaíocht idir na foirne agus iad ar fad ag iarraidh an chéad áit a bhaint amach. 
Ba é Ferdia, Leasphríomhoide an Choláiste, a leag amach an tóraíocht. Bhí ar na daltaí teacht 
ar rudaí éagsúla sa cheantar, cloch ar chruth croí, feamainn agus mar sin de. ‘Níl aon dabht 
ach gur fhoghlaim na Gaeilgeoirí a lán Gaeilge agus iad i mbun na tóraíochta,’ a dúirt Máirín 
Jude, Bean Tí áitiúil Mhaigh Rua. Ba í Máirín Jude agus Muintir Uí Bhaoill a chur sóláistí ar 
fáil do na daltaí agus iad amuigh ag tóraíocht don lá. Ba lá brothallach é agus chuidigh sin 
go mór leo leanúint orthu. 
                  Ar deireadh thiar thall, bhí críoch chonspóideach leis an gcéad chuid den 
tóraíocht. Tar éis do Naoise Ó Ceallaigh goid a chur i leith Josh níos luaithe sa rás, chuir sé 
goid ina leith an dara babhta nuair a thug sé faoi deara go raibh an chloch ar chruth croí 
imithe air. Bhí argóint luafar acu lena chéile agus ba bheag tacaíocht a fuair Naoise. Beidh 
le feiceáil anois cén fhoireann a bhainfidh an sprioc amach agus cén toradh a bheidh ar an 
tóraíocht thaitneamhach seo. Fan linn. 
                 

 

Anois, scríobh tuairisc nuachta don irisleabhar scoile atá agat féin faoi imeacht tábhachtach 

scoile a tharla i rith na hidirbhliana. 

E. LABHAIRT  

Ag deireadh na sraithe tá cúpla cleamhnas ar tí a bheith déanta. Pléigh na cleamhnais seo 

thíos le do pháirtí ranga agus abraigí cé acu de na leannáin is fearr a oireann dá chéile?  

Féach ar na cleamhnais seo thíos. An dóigh leat go n-éireoidh leo?  

Cé na lánúineacha is mó agus is lú a d’oirfeadh dá chéile, dar leat? Cén fáth? 

 

Josh agus Ella 
 

Ella agus Naoise Rónán agus Lúsaí 

Rónán agus Treas Saorla agus Josh Gearóidín agus Dan 

Murt agus Mamó Treas agus Rian Iseult agus Josh 
 

 

Anois, pléigh na ceisteanna seo thíos le do pháirtí ranga: 

1. An dóigh leat go bhfuil Mamó leithleach ag dul ar an gcrús go dtí an Mheánmhuir? 

2. An bhfuil Naoise in éad le Josh? 

3. An gceapann tú go bhfuil Ella ag taobhú le Josh nó le Naoise? 

4. Cén fáth a bhfuil Josh chomh hiomaíoch sin? 

5. Cén chaoi a léiríonn Máirín Jude gur duine iomaíoch í féin? 

6. An dóigh leat go raibh an ceart ag Naoise goid a chur i leith Josh an dara babhta? 

7. Cén fhoireann a bhuafaidh an tóraíocht, meas tú? 

FREAGRAÍ AGUS TREOIR 

A. RÉAMHOBAIR 

Is féidir na ceisteanna seo a phlé le chéile ag tús an ranga le cabhrú leis na daltaí réamheolas 

ábhartha faoin mír físe a thabhairt chun cuimhne sula mbreathnaíonn siad uirthi.  

 

B. CLUASTUISCINT 

1. Tugann Dan bronntanas do Mhamó mar chomhartha buíochais as an gcabhair atá tugtha 

aici dó. 

2. rás tóraíochta taisce  

3. a. Níl a cara in ann dul ann. 

4. b. stangadh   

5. Bréagach  

6. Ní theastaíonn. Iarrann sé ar Ella imeacht as an halla agus cleachtadh ceoil a dhéanamh.  

7. c. aighneas   

8. Tharraing sé cruth croí ar chloch.  

9. Beidh bean tí ag teastáil ó Dan do Chúrsa B freisin.  

10. a. goid   

 

C. STÓR FOCAL AGUS SAIBHREAS TEANGA 

1. Meaitseáil: 

1. féinín g. selfie 

2. sliogán i. shell 

3. siúráilte cinnte h. for sure 

4. cuardaigh c. search 

5. feamainn  b. seaweed 

6. diúilicín k. mussle 

7. ag gróigeadh móna a. footing turf 

8. duais  j. prize 

9. dúshlán d. challenge 

10. sciobtha f. fast 

11. ualach e. load 

2. An focal ‘lofa’: 

a. úll lofa: Tháinig mé ar úll lofa ag bun mo mhála scoile. 
 

b. gadaí lofa: Is gafa lofa gan náire an duine sin.   
 

c. lofa le hairgead: Tá an bhean sin lofa le hairgead. Tá trí theach aici agus tiomáineann 
sí Ferrari! 

d. lofa le móiréis: Tá Colm lofa le móiréis.  Síleann sé go bhfuil sé níos fearr ná gach 
duine eile 

e. líofa lofa: Tá Gaeilge líofa lofa aige. Tá sé breá ábalta comhrá a dhéanamh, ach bíonn 
an-chuid botún aige. 

 

D. SCRÍBHNEOIREACHT 

Is féidir an tasc seo a dhéanamh mar obair bheirte sa rang nó mar obair bhaile. 

 

E. LABHAIRT  

Tuairimíocht agus plé oscailte atá sna ceisteanna seo. Is féidir iad a phlé i mbeirteanna nó i 

ngrúpaí beaga. 

 

 


